
గ్రంథతాత్పర్యపర్యాలోచనక్రియా

        కర్మతంత్రము గాదు కారణంబు

దానంబు వ్రతము నధ్వరము లోనుగఁ గల్గు

        కర్మకాండము గాదు కారణంబు

నాసాగ్రసంవీక్షణంబు నాసాబంధ

        కల్పనంబును గాదు కారణంబు



	 







	తే.	
మౌనమును శౌచమును యంత్రమంత్రములును

గావు కారణములు యోగకలనమునకు

నిశ్చయంబును నభియోగనిశ్చలతయుఁ

గడఁకయును నప్పనము గాని కలశజన్మ!

	తే.	
ఆత్మఁ దప్పించి యెఱుఁగఁ డన్యంబు నెవ్వఁ

డాత్మసంతుష్టుఁ డెవ్వఁ డహర్నిశంబు

నాత్మ నాత్మనె కను నెవ్వఁ డాత్మమిథునుఁ

డెవ్వఁ డాతండు యోగలక్ష్మీశ్వరుండు.

	వ.	
కొంద ఱాత్మమనస్సమాయోగంబ యోగం బండ్రు. కొందఱు ప్రాణాపానసమాయోగంబ యోగం బండ్రు. కొందఱు విషయేంద్రియసమాయోగంబ యోగం బండ్రు. కొందఱు పరమాత్మక్షేత్రజ్ఞసమాయోగంబ యోగం బండ్రు. యమనిసియ మాసనప్రాణాయామప్రత్యాహారధ్యానధారణసమాధులుం గొంద ఱెనిమిదియోగాంగంబు లండ్రు. నామతం బాసనప్రాణాయామప్రత్యాహారధ్యానధారణాసమాధు లాఱంగంబులు. అందు బ్రథమాంగం బైనయాసనంబు స్వస్తికాసనంబు, గోముఖాసనంబు, పద్మాసనంబు, వీరాసనంబు, సింహాసనంబు, భద్రాసనంబు, ముక్తాసనంబు, మయూరాస

		 ఈ పేజీలో చివరి మార్పు 1 సెప్టెంబరు 2020న 06:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

